
పరమయోగివిలాసము.












యని యిట్లు కోపింప నావాక్యసరణి 

విని పరాంతకుఁడు వేవేగ నేతెంచి 

యామహాయోగీంద్రు నడుగుల కెరఁగి 

వేమాఱు నుతులు గావించి కేల్మొగిచి 

సమకూర్చు నాయపచార మీవేళ 

క్షమియింపు మనిన నాసర్వజ్ఞమూర్తి 

యాతనిఁ బరకాలుఁ డని యాత్మఁ దెలిసి 

యాతతభక్తిచే నతనియంఘ్రులకు 

వినతుఁడై నుతులు వేవేలచందముల 

నొనరింపఁ బరకాలయోగిచంద్రుండు 

నాపనికైవచ్చు నాతల్లి నేర

మేపారఁగా క్షమియింపవే యిప్పు 

డని విన్నవించి చయ్యనఁ బాళెమునకుఁ 

జని సంతతంబు వైష్ణవపూజనంబు 

నెడఁబడకుండంగ నేకాగ్రబుద్ధి 

నడుపుచునుండె వైష్ణవ[1]దేవుఁ డనుచు 

నలమేలుమంగకు నమలాంతరంగ 

కలినీలవేణికి నబ్జపాణికిని 

అతిలోకమతికి శేషాచలరాజ 

పతికి సరోముఖ్యభక్తసంతతికి





	↑ కల్పతరువు.

